
Jéfi safaan yi nit fi di faral
di def ci Aj ak Umra ak
Siyaare Yonnent bi yal na
ko Yalla xéewalal te

jammal Ko.



Jéfi safaan yi nit fii di faral di def ci Aj ak
Umra ak Siyaare Yonnent bi yal na ko

Yalla xéewalal te jammal Ko.

Kuréelug xam-xam gi ci mbootaayu liggéeyal
Lislaam jaare ko ci lakk yi
Njuumte ak jéfi safaan yi aju ci Umra
Bi ci njékk: jéfi safaan ak njuumte yi nit fii di def
ci Armal

Nakk a ihlaal, ci mu bafi a yékkéti kaddoom ci
jaamu gi mu namm a def ca ba muy tambalee fas Armal
ga.

Te sunna si mooy: mu yékkéti ca kaddoom.

Lenn ci nit fii dafloo njort ne Armal mooy col gi (sol
koddaay ak lambaay)

Te Armal mooy: yéene dugg ci jaamu gi, te
mandargaam mooy: yé€kkéti kaddu gi bu tuy
labbaykawu, ku yékkéti kaddoom ci bu muy
labbaykawu ngir yéene Aj walla Umra kooku Armal
na.

Lenn ci nit fii dafioo njort ne sangu dafa war ci
Armal.

Waaye nag sunna la rekk dara warul ci ki ko bayyi.

Lenn ci nit i it dafoo njort ne julli faari rakka dafa
war ci bu fiuy Armal, walla mu nekk sunna su manut a
nakk bu fiu ko jagleel, ba tax faww rekk mu julli ko.

Te la wér mooy ne dafioo yoonal julli njékk Armal
gi, waaye Armal amul julli gu fiu ko jagleel, bu julli

woon farata walla geneen julli gu fiu yoonal, kon
yoonalees na ci moom mu armal ginnaaw ga.

Li fienn ci nit fii di njort ne dafioo war a taxaw ca
Miigaat ba, wacci jém ca jakka ja.

Te loolu warul, ku waaj ak ay yéréy Armalam romb
Miigaat ba wax labbayka foofa, walla fa tolloo ak
moom fekk mu nekk ci waruwaayam loolu doy na ko,
niki ki nekk ci fafanaawam (Abiyongam), kooku day
wax labbayka bu tolloo ak Miiqaat ba walla lu ko jiitu
tuuti ngir mu bafi a romb Miiqaat ba.

Def gétt ci yére Armal bi.

Te lay yoon mooy yem ci gétt yaram wi rekk.

Li fienn ii japp ne dafioo war a watu, dagg we yi, ak
wat poqtaan yi bu fiuy dugg ci armal gi, walla fiu japp
ne loolu sunna la ci Armal.

Te loolu sunna la su fiu joyal ci saa su ko nit ki
aajowoo.

Armal laata muy agg ca Miiqaat ba.

Te lii dafa wuute ak sunna, waaye ku nekk ci
Abiyon man na ko ajiital tuuti rekk ngir mu bafi a romb
barab bay tolloo ak Miigaat ba ngir gaawaayu Abiyor
bi, niki noonu it bu ragalee ne day nelaw te kon dana
ko weesu kon dagan na ci moom mu jiital ko ci kem ag
aajowoom ci loolu

Ki namm a def jaamu gi weesu Miiqaat ba te
armalul, benn mu fiakk a xam walla mu saggan, walla
ngir ne daa nekk ci Abiyor.

Te li war ci moom bu dee dafa weesu Miiqaat bi
fekk dafa yéenee Umra walla Aj te armalul foofa

mooy: mu dellu ca Miiqaat ba daal di fay armale, niki
noonu it ku wacc Ayrapooru Jidda te armalewul ca
Abiyon ba ak lu ko man di waral: day war ci moom mu
génn dem ci benn ci Miiqaat yi armale fa, dees na
settee ci loolu: ki rombul ab Miiqaat te tolloowul ak ub
Miiqgaat, kooku day armale Jidda, niki waa Suudaan bu
nu fiéwee war Abiyon walla Bato; lu dul fiu xam ne
dinafiu tolloo ak Miiqaatu Yalamlam walla Miiqaatu
Juhfa ca yoon wa nu jaare dikk.

Déggiinu njuumte gi nekk ci lu fiu fiaw c¢i ne mooy
1épp lu am ag fiaw, ba tax fiuy moytu a sol laxasaay gu
fiu faw walla sentiir walla dall yu fiu fiaw.

Te lii wérul, lu fiu fiaw mooy: li iu haw walla fiu
defar ko ngir mu méngoo ak tolluwaayu yaram wi, niki
yére ak pantaloy yi; su dee dees ko a sol ci anam gi fiu
ko aadawoo.

Jigéen ju sol mbaru-loxo, kol, muuraayal xar-
kanam walla muuraay gu mat sékk.

li war ci moom -bu dee dafa nekk fu ay jambur yu
goor nekk- mooy mu muur xar-kanamam ak fiaari
loxoom ci lu dul muuraayal xarkanam ak mbari-loxo;
ndax Yonnente bi yal na ko Yalla dolli xéewal ak mucc
dafa tere jigéen ju armal di leen sol.

Nenn ci nit fii jort gu fiu jort ne jigéen daa am col gu
mu jagoo ngir armal, benn mu fiuul walla mu nétéx
mbaa mu weex.

Te liit wérul; jigéen gu armal man na a sol yére bu
ko soob, ci lu dul muy feefial ab taar.




Li fienn ci nit fii jort ci nakk a daganug soppi yérey
armal gi walla summi ko.

Te li wér mooy dagan ci ki Armal mu soppi yére yi
walla mu féot ko daal di koy solaat.

Génne mbaggum ndayjoor mi li ko dale ci
ndoorteelu armal gi ba ca mujj ga.

Te li wér mooy génne mbaggum ndayjoor mi ci
wérug Umra walla wérug egsi gi rekk lafiu ko yoonal.

Lank a armal ak di génn ci armal gi te amul ngantul
Sariiha lu ko waral.

Te 1i war ki armal mooy mu des ca armalam ga ba
jaamu gi mat, lu dul bu amee ci Saritha luy waral mu
génn ci armal gi, te mooy bu nooni Lislaam yi gawee
jullit fii tere leen a aggale seenug aj, ci anam gii dana
dagan ci moom mu génn ci armal ga, bu dee ba muy
armaal daa sartaloon génn gi ci armal gi kon su booba
a dara waru ko, bu dee sartalu ko woon nag kon day
war ci moom mu ray ab gatt daal di watu walla mu

jemp kawaram topp mu génn ci armal gi .
skskk

Naareel bi: jéfi safaani nit fii ak seeni njuumte ci
bu fiuy wér Kaaba gi

Taqoo ak ay fiaan yu wérul ci bu fuy dugg ci
jumaay Makka ji walla bu fiu gisee Kaaba gi.

Te sunna si mooy yem ci li rot joge ci Yonnente bi
yal na ko Yalla dolli xéewal ak mucc.

Wax yéene ji ci lammefiam balaa muy tambali wér
gi.




Te barabu yéene mooy xol bi, kon yoonalufiu wax
ji.

Jubloo tambali wér gi laata Doj wu fiuul wa, ngir di
bégg lu gén a 1éemtu gén a woor.

Te lii ag éppal la ak ug teenal.

Tambali wér gi ginnaaw bu weesoo Doj wu fiuul
wa, jappe loolu genn wér.

Te lii njuumte la, bu ko defee du wér ci moom mu
jappe loolu ag wér.

Yékkati fiaari loxo yi bu tolloo ak Doj wu fiuul wa
kem ni fiu koy yékkatee bu fuy julli, walla di baamu
yékkatim loxo yi fatti yoon.

Te lay sunna mooy mu joxofi Doj wa ak loxo
ndayjooram benn yoon rekk.

Taxaw lu yagg ci bu tolloo ak Doj wu fiuul wa .

Te sunna si mooy mu bafi a yaggal taxawaay ba.

Buuxante gu tar ngir egg ca Doj wa ngir foon ko.

Te sunna si mooy mu bafi a buuxante, bu dee man
na ca a egg cu lu dul buuxante na ko def, bu ko manul
na ko joxon rekk.

Delluwaat ca Doj wu fiuul wa ginnaaw ba mu ko
rombee te kabbarul, ngir ne da koy joxoii te kabbar,
walla muy kabbar ginnaaw ba mu ko rombee.

Te loolu 1épp njuumte la, ndaxte sunna la su weesu,
te sunnaalufiu muy dellu ngir defko, te ku fattee kabbar
walla mu jublu ko a bayyi dara waru ko.

Jagleel wér gu nekk ak fiaan sangam.

Te lii amul tegtal, te lay sunna mooy ku nekk fiaan
li mu bégg ci yiwu adduna ak allaaxira, di tudd Yalla

ci bépp sikar bu fiu yoonal ci wax Subhaanal Laahi
walla Alhamdu lil-Laah walla laa-i-Laaha illal-Laahu
walla Allaahu Akbar walla jang Alxuraan.

Di njukk ci wér yépp.

Te lay sunna mooy ne ci fiatt yu jékk yi dong lay
nekk.

Niakk a taqoo ak féetele Kaaba gi ci wetu
cammoonam ci jamonoy wér gi ci lu dul benn ngant.

Te sunna si mooy Kaaba gi nekk ci cammoonam,
kon du jaadu muy saggan di wuute ak loolu, bu dee
dafa am ngant ngir xataay bi ak lu mel noonu kon dara
waru ko ca.

Foon kofiu ndayjoor bi, walla di ko joxofi bu dee
manu ko a féon.

Te sunna si mooy mu laal ko ci loxoom rekk te du
ko féon, bu ko manul a laal it du ko joxofi.

Laal ak féon mbooleem kofii Kaaba gi, walla miir
yi, ak di ko riisu.

Te li1 dafa wuute ak sunna, ndax yoonaluiu lu dul
féon Doj wu fiuul wa, ak laal kofiu ndayjoor bi dong.

jort ne laal kofiu ndayjoor bi ak Doj wu fiuul wi ngir
baarkeelu la waaye du ngir jaamu.

Te lii Iépp ag fiakk a xam la ak ug réer, ndax njarifi
ak lor ci loxoy Yalla dong la nekk, jéle nafiu ci Umar
yal na ko Yalla dollee gérém ne: moom dafa fiéw ci
Doj wu fiuul wa féon ko, daal di wax ne: "man de xam
naa ne aw doj nga doo lor te doo jarifi, bu dul woon li
ma gis Yonnent bi yal na ko Yalla dolli xéewal ak
mucc di la féon kon duma la féon"




Di faan di yékkati sa kaddu bay jaxaseel fiy weér.

Te liy sunna mooy mu tudd Boroomam fiaan ko mu
yam ci digganteem ak Moom, ngir mu bai a jaxaseel
kenn.

Yittewoo foto walla di waxtaan ci jamonoy wér gi.

Te 1i fiu yoonal ci aji-wé€r ji mooy muy tudd
Boroomam ci ag mokk ak ug toroxlu ak xol bu teew.

Noppi ci wér gi laata muy woorlu ne egg na ca Doj
wu fiuul wa.

Te li war mooy mu matal jurbom-naareelu wér gi ba
mu woéor ko walla mu not ci njortam ne egg na fa tolloo
ak Doj wu fiuul wa.

Japp ne naari rakkaay wér gi faww dafa war a sés ci
ginnaaw Magaam bi walla mu jege ko, ba tax fiuy
buuxante ngir loolu bay lor fily wér ci jomomo jooju,
di gallankoor seen wér gi.

Te njort loolu njuumte la, ndax fiaari rakkaay wér gi
barab bu mu man a doon ci Jumaa ji dana baax, kiy
julli it man na a def Maqaam bi ci digganteem ak
Kaaba gi -doonte da ko a sori- bu ko defee mu julli ca
barabu wér ga, walla ca barabu jangukaay ba, bu ko
defee dana mucc ci lor, dina man a julli itam ci ag
toroxlu ak ug dal.

Guddal fiaari rakkaay wér gi ak bu ca noppee di
faan.

Te lay sunna mooy mu woyofal leen, te bu ca
noppee mu bafl a fiaan dara; ndaxte loolu rotul joge ci
Yonnent bi yal na ko Yalla dolli xéewal ak mucc.




Muri mbaggum ndayjoor mi fekk moo ngi julli
naari rakkaay wér gi.

Te lay sunna mooy mu tegaat lambaayam ca kaw
flaari mbaggam fa saasa ginnaaw ba mu noppee ca wér

ga.

koksk
Natteel bi: juuyoo gi nit fii di juuyoo ak lees leen
sant ak seeni njuumte ci dox Safaa ak Marwa.

Muri mbaggum ndayjoor mi jamono ya muy dox.

Te waxoon nanu ne muri mbaggum ndayjoor mi ci
jamonoy wér gi rekk lay nekk.

Wax yéene ji balaa muy tambali dox bi.

Te waxoon nanu ne barabu yéene mooy xol, te
yoonaluiiu fiu koy wax.

Tambalee dox bi fa Marwa.

Te lii njuumte la, ku ko def du limaale wér googu.

Nenn ci nit fii dafioo jort ne gennug wér mooy dem
gi ak dikk gi bu ko defee mu wér fukk ak fienti yoon.

Te lii njuumte la, ndax joge Safaa dem Marwa
gennug weér la, joge Marwa itam dem Safaa geneen wér
la, Safaa nag lafiuy tambalee, jeexale ko Marwa.

Yéeg ca njobaxtalu doju Safaa ngir jort ne loolu
manut a fiakk.

Te amul tegtal buy sartal loolu.

Yékkati fiaari loxo yi di ca junj kem ni muy def ci
kabbari julli gi.

Te 11 wér mooy mu yem ci jublu xibla ak fiaan ci
faan yi rot.




Jigéen gi di daw bu baax ci diggante faari mandarga
yi niki ni ko goor fii di defee.

Te li fiu yoonal ¢ci moom mooy mu yam ci dox, te
woroom xam-xam yi déppoo naiu ci loolu; ngir fional
ko ba du wufiniku.

Jagleel yoon wu nekk ci dox gi ak faanam.

Te lii amul tegtal, waaye na fiaan lu mu bégg ci lu
dul mu koy jagleel dara.

Di yékkati kaddu ca kaw ca fa fiuy doxe yékkati gog
day jaxaseel nit fii.

Te liy sunna mooy muy tudd Boroomam di ko fiaan
mu yam ci digganteem ak moom, ngir mu bail a
jaxaseel keneen.

Di gaawantu ci dox bi ci diggante Safaa ak Marwa
ci yoon yépp.

Te sunna si mooy gaawantu gi nekk ci diggante
flaari mandarga yu wert yi dong.

Julli fiaari rakkaa ginnaaw bu noppee ci dox bi.

Te lit amul tegtal, yoonalufiu def gi.

Di dox Safaa ak Marwa cig coobarewu ci lu dul ag
jaamu.

Te dox cig coobarewu yoonaleesu ko.
koksk

Nenteel bi: juuyoo gi nit iii di juuyoo ak lees leen
sant ak seeni njuumte ci watu walla jemp.
Gattefilu ci matale bopp bi ci wat gi walla ci waniii

gi.
Te sunna si mooy matale bopp bi ci wat gi walla

wafifii gi.




Watu walla waiii ci biir Jumaa ja fiu wormaal, ak
sanni fa kawar gi.

Te li war mooy maggal Jumaa ja fiu wormaal ak xér
ci ag setam.

Yeex a watu walla wafifii yeex gu €pp gog dana tax
fiu fatte ko, walla fiu far soxlawoo leneen walif moom.

Te li fiu yoonal mooy gaaw ko a def fa saasa ba mu
noppee ca wér ga ak dox ba.

Def yi fiu tere ci Armal njékk watu ga walla wanfii
ga.

Te li war mooy mu baii a def dara ci yi fiu tere lu

dul ginnaaw bu watoo walla wafifii.
kksk

Njuumte ak jéfi safaan yi aju ci Aj

Bi ci njékk: juuyoo gi nit fii di juuyoo ak lees leen
sant ak seeni njuumte ci bisu Tarwiya

Nenn ci nit fii dafioo jort ne dafioo yoonal Armale ci
bisu Tarwiya ca Jumaa ja fiu Wormaal, walla ca suufu
wacceekayu ndoxum dalu-kawu Kaaba ga.

Te sunna si mooy mu armale ca barab ba mu nekk;
moo xam ci Makka la walla Minaa.

Yeex a armal ba ginnaaw jullig Tisbaar.

Te lay sunna mooy mu armal ngir Aj ci yoor-yoor
gi laata jullig Tisbaar.

Nakk a fanaan Minaa te man ko.

Te 1i fiu sunnaal ci kiy Aj mooy mu fanaan Minaa
fii ak man na ko; ndax li ko Yonnent bi def yal na ko
Yalla dolli xéewal ak mucc.

Boole julli yi fa Minaa.
Te liy sunna mooy mu julli julli yi fa Minaa wanfi
ko te ban ko a boole; ngir roy ci Yonnent bi yal na ko

Yalla dolli xéewal ak mucc.
ksksk

Naareel bi: jéfi safaani nit iii ak seeni njuumte ci
bisu Arafa.

Taxaw Arafa lenn ci bisu jurbom-iatteel bi ngir
woorlu japp ne man na a am ne bis boobu mooy tolloo
ak bisu Arafat.

Te lii ag diisal la ak ug éppal gu fu tere.

Génn jém Arafa ci bisu juréom-natteel bi walla ci
guddig juréom-fienteel bi ak fanaan fa.

Te lii dafa wuute ak sunna, te it day faat sunnas
fanaan ca Minaa.

Taxaw fu génn dayoy Arafa.

Te 11 war ci kiy Aj mooy mu jéem a taxaw ci biir
Arafa.

Jort ne faww rekk fiu julleendoo ak imaam bi ci
jakkay Namira, ak di buuxante ngir sax fa.

Te lii du lu war, yoonalufiu it buuxante gi ngir loolu.

Jublu doju (Ilaal) bu fiuy fiaan.

Te liy sunna mooy fiu jublu Xibla.

Japp ne danoo war a yéeg ca doju Ilaal walla japp
ne loolu dafa bokk ci jéfi Aj gi, walla ne dafa am
ngéneel walla ag jagoo ci kaw Arafa gi yépp.

Te loolu amul tegtal, dafa wuute sax nag ak njubug
Yonnent bi yal na ko Yalla dolli xéewal ak mucc.




Tudde doju (Ilaal) doju yérmaande, walla (doju
fiaan).

Te li wér mooy ne (Ilaal) la tudd, te amul tegtal ci
fiu tudde ko doju yérmaande walla doju fiaan.

Dugg ci sooroor bi nekk ci doju Arafa, ak di ko
woowe soorooru Aadama, ak di fa julli, ak di ko wér
ni kuy wér Kaaba ga.

Te lii 1épp ay bidaa yu fu tere la, amaana sax mu
egg ci bokkaale.

Barkeelu ca keno wa nu samp ca doju Rahmat ca
Arafat ak di ca bind ay tur.

Te lii 1épp ay bidaa yu fu tere la, amaana sax mu
egg ci bokkaale.

Def xaalis ca pax-paxaan ya nekk ca doju Arafa
walla doju Nuur walla teg fa kawar walla weh walla
dara ci ay yére mbaa lu ni mel, ak fas ne loolu day
waral seeni woroom fi€waat ci warab yii.

Te lii 1épp ay bidaa yu fu tere la, amaana sax mu
egg ci bokkaale.

Nenn ci nit fii dafioo jort ne dafioo war a taxaw ca
barab ba Yonnente bi taxawoon, walla dafioo war a
toggoo coono ngir loolu.

Te 1i wér mooy loolu du lu war, te it yoonalufiu fiuy
toggoo coono ngir loolu.

Sank waxtu ak bayyi flaan ak tudd Yalla, ak di
yittewoo yeneen yu amul njarifi walif loolu.

Yeex a tambalee fiaan ba Jant bi di waaj a so, walla
ba ci mujjug béccég gi.




Toggoo coonob jog taxaw ngir fiaan, ak jort ne loolu
mooy sunna, walla jort ne li taxaw Arafat di tekki
mooy jog taxaw ngir fiaan.

Te 1i wér mooy taxaw Arafa mooy mu nekk fa ca
waxtu wa, moo xam dafa taxaw walla dafa toog, walla
dafa war, mbaa muy dox.

Joge Arafa jékk sowug jant.

Te lii dafa araam; ndax dafa wuute ak sunnas
Yonnente bi yal na ko Yalla dolli xéewal ak mucc.

Yeex faa joge ginnaaw ba Jant ba sowee ci lu dul
ngant.

Te liy sunna mooy gaaw fa a joge ginnaaw ba Jant
ba sowee fa saasa, lu dul ngant am.

Li fienn fii fas ne taxaw Arafa bisu Ajjuma day
yemoo ak juroom-faar-fukki Aj.

Te loolu amul tegtal.
koksk

Natteel bi: jéfi safaani nit fii ak seeni njuumte ci
dem Musdalifa ak fanaan fa.

Njékkante ci joge Arafa ak di sonle ci wata yi.

Te liy sunna mooy joge fa ci ag dal ak ug wegu ak
baii a lore.

Nenn ci nit fii dafioo jort ne dafioo yoonal sangu ngir
fanaan Musdalifa.

Te amul luy tegtale ne dafioo yoonal loolu.

jortug fienn i ci ne dafioo sopp ci aji-war ji mu
wacc dox ngir dugg Musdalifa.

Te amul luy tegtale ne dafioo yoonal loolu.




Wacc ci ab bgrab jékk muy woorlu ne bqrab boobu
ci Musdalifa la bokk.

Nakk a gaaw julli bi muy door a wacc Musdalifa.

Te liy sunna mooy mu gaaw julli fa saasa ba mu
eggee Musdalifa.

Yittewoo dajale ay xeer buy door a dugg Musdalifa
ak xér ca loolu jort ne lu fiu yoonal la.

Te loolu amul tegtal.

Yeex a julli Timis ak Gee ba waxtu wa génn, te
mooy xaaju guddi ga.

Te li war mooy julli Timis ak Gee laata xaaju guddi
gi di jot doonte laata muy egg Musdalifa la.

Dundal guddig Musdalifa ci julli walla jaamu mbaa
ci caaxaan ak fo.

Te sunna si mooy gaaw a nelaw ak dallu; ngir roy
ci Yonnente bi yal na ko Yalla dolli xéewal ak mucc,
ngir mu dimbandikoo ci loolu ci yees di war a def ci
bisu Feet gi.

Génnug néew-ji doole ak fi1 and ak fioom jékk xaaju
guddi gi di jot.

Te 11 war mooy fiu bafi a génn ba ginnaaw xaajug
guddi di

Génnug fit bokkul ci néew-ji doole te andul ak
néew-ji doole laata Fajar gi.

Te 1i war mooy fiu des Musdalifa ba ba Fajar di jot.

Yeex a génnee Musdalifa ba Jant bi fenk.

Te liy sunna mooy fiu génnee fa laata Jant bi di fenk.
skskok




Nenteel bi: jéfi safaani nit fii ak seeni njuumte ci
yees war a def ci bisu rendi gi.

Jortug fienn fii ci ne dafioo yoonal sangu ngir sanni
Jamra.

Te amul luy tegtale ne dafioo yoonal loolu.

Raxas xeeri Jamra yi.

Te amul luy tegtale ne dafioo yoonal loolu.

Japp ne sanni gi du wér lu dul bu xeer yi jogee fa
Musdalifa.

Te loolu amul tegtal, man na a fore xeer yi ci bqrab
bu mu man di doon.

Sanni lu nekkul xeer, walla sanni xeer yu réy.

Te lii dafa wuute ak sunnas Yonnente bi yal na ko
Yalla dolli xéewal ak mucc.

Mer ca jamono ya muy sanni, ak japp ne Saytaane
lafiuy sanni.

Def ay kuréel ak 1€ékkaloo bu fiuy dem ngir sanni ji,
ak di lor nit fi.

Yokk yu bokkul ci sikkar yi fiu yoonal bu nu dee
sanni.

Ti li gén a yay mooy yam ci kabbar rekk.

Sanneendoo jur6om-fiaari jamra yi benn yoon.

Te ci anam gii deesu ko jappe lu dul benn sanni
dong, 1i war mooy fiu sanni benn bu nekk moom dong.

Teg Jamra yi ca baaj ba walif sanni leen.

Te loolu du doy, li fiu yoonal mooy mu sanni leen
ca la gén a néew ci lu fiuy woowe ag sanni.

Jublu a sanni miir ba, ak jort ne moom lafiu jubloo
sanni.




Te 1i fiu yoonal mooy xeer yi rot ca baaj ba, doonte
dalul ca miir ba.

Nekk ci barab bu sori di sanni, te woéorluwul ne xeer
yi tabbi na ca baaju sannikaay ba.

Taxaw ngir flaan ginnaaw sannig Jamra Haqaba gi.

Te lii yoonaleesu ko; ndaxte amul tegtal ne lufiu
yoonal la.

Rendi gattub Tamattuh ak Xiraan jékk bisu rendi ga.

Ku def loolu du ko doy, te dana war ¢i moom mu
rendiwaat ca waxtu wa fiu ko jagleel ci Sariiha, te
mooy bisu julli gi ba ca ba mujj ci bisi Tabaski gi.

Bafi a rendi ba tax mu saraxe njégu la mu waroon a
rendi.

Ku def loolu du ko doy, te day war ci moom mu
rendi.

Watu walla waiifii lenn ci bopp bi rekk.

Te sunna si mooy matale bopp bi ci wat gi walla
wafini gi.

Doyloo wérug néw gi walif wérug Ifaada gi, walla
mu jiital ko ci taxaw Arafa ga ak Musdalifa ga.

Ku def loolu it du ko doy; ndaxte wérug Ifaada gi
ponk la ci ponki Aj gi, te Aj gi du wér ci lu dul moom,
te du dagan mu def ko lu dul ginnaaw ba fiu taxawee
Arafa ak Musdalifa.

koksk
Jurdomeel bi: jéfi safaani nit fii ak seeni njuumte
ci yees war a def ci bisu Minaa (fiatti fani Tabaski)
Saggan ci kuutal walla yable ci sanni gi.




Te liy cosaan mooy kiy aj mooy sannil boppam, lu
dul mu am ngantul Saritha gu fiu nangu gu koy
daganalal mu yabal ku ko ca wuutu.

Ki wuutal keneen ci sanni gi daal di tukki laata yees
war a def ci Aj gi ak bisi Aj gi di jeex.

Te lit njuumte la, i war ¢ci moom mooy mu des
Munaa walla ca barab ba mu nekk ba yees war a def ci
Aj gi jeex mu wér wérug taggatoo gi, door a génn.

Sanni Jamra ci bisi Tabaski yi jékk Jant bi di jeng.

Te lay sunna mooy fiu sanni ginnaaw bu Jant bi
jengee.

Nakk a toftale fiatti Jamra yi ci sanni gi.

Te li war mooy nu toftale ko, nga xam ne day sanni
gu jékk gi, teg ca gi ci digg bi teg ca gu mag gi te mooy
Jamratul Haqaba, ku ko juuyale walla mu wuutale ko
da koo war a baamtuwaat toftale ko, tambalee ci gu
ndaw gi topp mu sanni ya ca tege.

Taxaw ngir fiaan ginnaaw sannig Jamra Haqaba gi.

Te sunna si mooy fiaan gi nekk ginnaaw sannig
Jamra gu jékk gi ak gi ci digg bi dong.

koksk
Juréom-benneel bi: jéfi safaani nit fii ak seeni
njuumte ci wérug taggatoo gi.

Jiital wérug taggatoo gi ci sannig Jamra gu mujj gi;
ngir bégg a tukki ginnaaw sanni gi fa saasa.

Te lii njuumte la, ku ko def def na ko ci fu dul
waxtoom te kon du ko doy, te day war ci moom mu
baamtuwaat ko ginnaaw sanni gi.




Wuutal ku koy sannil, ba noppi daal di def wér gi
laata ki mu wuutal di sanni.

Te li wér mooy mu xaar ba mu sanni mu door a def
wérug taggatoo gi.

Jubloo bafi a won Kaaba gi ginnaaw, buy dellu
ginnaaw, ngir maggal Kaaba gi.

Te amul luy tegtale ne dafioo yoonal loolu, te njub
gi gén mooy njubug Yonnente bi yal na ko Yalla dolli
xéewal ak mucc.

Taxaw ngir flaan bu dee génn ci Jumaa ja fiu
wormaal.

Te loolu amul tegtal.

Sax lu yagg ca Makka ginnaaw wérug taggatoo gi
ci lu dul ngant lu Sariiha nangu.

Te li war mooy gaaw a génn Makka ginnaaw wérug
taggatoo gi, aayul nag mu xaar andandoo yi, walla mu
jénd ya muy soxla ci tukki ba, ak yu ni mel.

Bu fa desee lu yagg ci lu dul ngant: day war ci
moom mu baamtu wérug taggatoo gi.

Njuumte ak jéfi safaan yi aju ci siyaare
Jumaay Yonnente bi

Di riisu miir ya ak wefi ya bu dee siyaare bammeelu
Yonnent bi yal na ko Yalla dolli xéewal ak mucc ak di
fas ay wéi ak lu ko niru ca baryeer ya ngir baarkeelu.

Te baarke ci li Yalla yoonal ak ub yonnénteem yal
na ko Yalla dolli xéewal ak mucc la nekk waaye nekkul
ci ay bidaa.




Dem ca xunt ya ca doju Uhud niki noonu xuntum
Hiraa ak xuntum Sawr ba fa Makka ak takk fa ay sagar
ak di faan ay fiaan yoy Yalla diglewu ko ak toggoo ca
ay coono.

Te yii yépp ay bidaa la amul cosaan ci Sariiha ju fiu
laabal jii.

Siyaare lenn ci ay barab yoy nee nafiooy dafa bokk
ci jeexitali Yonnent bi yal na ko Yalla dolli xéewal ak
mucc niki fa fiu ne fa la Giléem ga yésoon, ak teenu
jaaro ba, walla teenu Usmaan ak jél ca suufus barab
yooyu ngir baarkeelu.

Naan way-faatu fia bu fuy siyaare bammeeli Al-
Baxiih ya ak bammeeli fia faatu ca xareb Uhud ak di fa
sanni xaalis ngir jegellu jém ci loolu, ak ngir baarkeelu
ci fioom.

Te yii dafa bokk ci njuumte yu réy yi, dafa bokk sax
ci bokkaale gu mag niki ni ko woroom xam-xam yi
waxe, Téereb Yalla bi tegtale ko ak Sunnas
Yonnénteem bi yal na ko Yalla dolli xéewal ak mucc,
ndaxte jaamu Yalla dong moo ko yayoo, du dagan fiu
weélbati ci dara di ko jéme ci ku dul Moom niki fiaan
ak rendi ak nisér ak yu ko niru, ndax li Yalla wax ne:

(ool A Gpalia A T N V1 13500 o)
(digalufiu leen lu dul fiu jaamu Yalla di aji-sellal
diine ji fieel ko) [Al-Bayyinatu: 5].

Yal na Yalla dolli xéewal ak mucc sunu Y 6nnent ba

Muhammat.

